
鶴嘆

作者：蘇軾　北宋

本作品收錄於《東坡全集�》

園中有鶴馴可呼，我欲呼之立坐隅。

鶴有難色側睨予，豈欲臆對如鵩乎。

我生如寄良畸孤，三尺長脛閣瘦軀。

俯啄少許便有余，何至以身為子娛。

驅之上堂立斯須，投以餅餌視若無。

戛然長鳴乃下趨，難進易退我不如。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

